
Ken a wòrdu yamá na e ministerio profétiko?

Kon e profetanan a komportá?

Ki trabou e profetanan a hasi?

Kua muhénan tabatin e don di profesia?

Ki karakterístikanan profetanan falsu tabatin?

Den tempunan di Tèstamènt Bieu, hendenan kende a risibí 
mensahenan for di Dios pa komuniká na otronan tabata wòrdu yamá 
miradónan òf profetanan (1 Sam. 9:9).

Pero tabatin tambe profetanan falsu kende a papia “ vishon di nan 
propio kurason ” (Jer. 23:16).

Nan tabatin e abilidat pa sa kosnan skondí, i asta esnan ainda pa 
bini (1 Sam. 9:6), pero nan trabou no tabata limitá na esaki; esaki a 
enserá mucho mas. E abilidat aki, naturalmente, no a bini for di 
nan mes. Pero for di Dios.



“ Elias tabata un ser humano, meskos ku nos ta. El a hasi orashon sinseramente pa awa 
no yobe, i awa no a yobe riba tera pa tres aña i mei.” ( Santiago 5:17 NIV)

Nos por kai den e eror di kere ku e profetanan tabata “ 
supermènnan.” Pero Moisés a despensá su mes 
pasombra su lenga tabata pisá (Eks. 4:10); Isaias a bisa 
ku é tabata un hòmber di lepnan  impuru (Isa. 6:5); 
Jeremias a pensa ku é tabata muchu yòn pa e tarea ei
(Jer. 1:6).

Despues di a ehekutá un gran milager, 
Elias a kolèps kompletamente bou di e 
menasa di morto for di Reina Jezabel
(1 Reinan 19:2-4).

Elias, kende a riska pa menasa Rei Akab ku un gran 
sekura pa su impiedat, ta wòrdu bisá: é “ tabata un 
ser humano, meskos ku nos ta” ( Santiago 5:17 NIV).

Ta kla ku Dios no ta skohe Su profetanan 
pasombra nan ta perfekto. Kiko E ta mira 
den nan? Nan amor pa Dios i nan 
boluntat pa obedes’E.



KON E PROFETANAN A KOMPORTÁ?
“ Pero Mikaias a bisa , ‘ Mes sigur ku Señor ta biba, mi por bis’é solamente loke Señor ta bisami’ ” 

(1 Reinan 22:14 NIV)

Komo Dios Su pueblo bosero, e profetanan i profetanan 
femenina a lucha pa kumpli ku nan vokashon (1 Sam. 
12:3-4). E pueblo a konosé nan komo “ hòmber di Dios,”  
“hòmber onorabel ” (1 Sam. 9:6).

Mikaias a aparesé dilanti di dos reinan, 400 profetanan 
kende a entregá un mensahe faborabel, i un guardia 
kende a konseh’é pa adapta na e sirkumstansianan. 
(1 Reinan 22:10-13). Sinembargo, el a para firme i a nenga 
pa bisa kualke kos otro di loke Dios a revelá na djé
(1 Reinan 22:14).

Esnan kende a nenga pa aseptá nan mensahe a 
odia i a menasá nan (1 Reinan 22:8, 27). Pero apesar 
di e preshonnan ku nan a enfrentá, e profetanan 
fielmente a entregá nan mensahe.

Nan no tabata perfekto, pero nan tabata hòmbernan 
i muhénan di orashon, fiel na e Palabra, i sirbidónan 
di Dios i Su pueblo (1 Sam. 12:23; Jer. 42:4).



Ku e reinan 

Nan a ungi nan
(1 Reinan 19:16)
Nan a enkurashá 
ora ku nan a hasi 
bon (2 Kron. 15:8)
Nan a konfrontá 
nan ora ku nan a 
hasi malu (1 
Reinan 21:20)

Ku e saserdotenan 

Nan a konfrontá 
nan ora ku nan a 
hasi malu (Mal. 
2:1-2)

Ku e pueblo

Nan a instruí nan 
den e kamindanan 
di Dios 
(Mikeas  6:8)
Nan a deklará nan 
piká na nan 
(Isa. 58:1)
Nan a yama na 
repentimentu 
(Ezekiel 18:32)

Ku nos

Nan a pone nan 
mensahenan por 
eskrito 
(2 Kron. 13:22)

KI TRABOU E PROFETANAN A HASI?
“ Tambe, ungi Jehú yiu hòmber di Nimsi rei di Israel, i ungi Eliseo yiu hòmber di Safat di Abel-

Mehola pa sigui bo komo profeta.” (1 Reinan 19:16 NIV)

Entre otro kosnan, e 
profetanan a 
ehekutá e tareanan 
aki:



E Tèstamènt Bieu ta menshoná sinku profetanan femenina. Un di nan, Noadias, tabata un 
Profeta falsu (Neh. 6:14). Enkuantu di un otro,  Isaias su esposa, nos no sa si é ta wòrdu 
yamá un profeta pasombra el a poseé e don ei, òf pasombra é tabata e profeta su esposa
(Isa. 8:3).

HULDA. El a wòrdu konsultá dor 
di Josias tokante di e buki di e Lei 
ku a wòrdu hañá. Den adishon na 
kontestando e rei su pregunta, el 
a papia palabranan di 
enkurashamentu na dje 
(2 Reinan 22:14-20).

DÉBORA. E tabatin e ofisina 
dual di profeta i hues, i a guia 
e pueblo den bataya kontra di  
Sísera, banda di Barak. 
Despues di e viktotia, el a 
kanta un kantika profétiko di 
alabansa ( Huesnan 4:4-9; 5:1).

MIRIAM. Komo un profeta, el a 
guia e muhénan den kantika 
despues di e krusamentu di e 
Laman Kòrá. Tambe el a yuda su 
rumannan hòmber guia e pueblo 
durante di nan peregrinashon 
den e desierto (Eks. 15:20; 
Mikeas 6:4).



KI KARAKTERÍSTIKANAN PROFETANAN FALSU TABATIN?
“ E ora ei Señor a bisa mi, ‘ E profetanan ta profetisá mentiranan den Mi nòmber. Mi no a manda nan òf
apuntá nan òf papia ku nan. Nan ta profetisando na boso vishonnan falsu, adivinashonnan, idolatrianan i

engañonan di nan propio mente.’ ” (Jeremias 14:14 NIV)

No ta tur kende ku a profetisá a hasi asina pasombra nan a risibí un mensahe for 
di Dios (Jer. 14:14). Kiko tabata nan mensahe, i pakiko nan a entreg’é?

Nan a inventá nan propio profesianan (Ezek. 13:2, 17)
Nan a bisa kiko pueblo tabata kier a tende  (Ezekiel 
13:16)

Nan no a papia kontra di piká (Ezekiel 13:22)
Nan tabata buska ganashi personal (Ezekiel 13:19)

Pakiko un hende ta pretendé di ta papia pa Dios ora ku nan sa ku 
esaki no ta bèrdat? Desepshon propio? Un deseo pa rekonosementu,  
òf ganashi finansiero òf otro?

E profeta berdadero semper ta spierta tokante di e peligernan di piká, 
i ta enkurashá hende pa ta fiel apesar di e konsekuensianan.

E kos di mas tristu tokante di profetanan falsu ta ku tin hendenan ku 
ta skucha nan i ta sigui nan. Nan ta gusta loke nan ta bisa pasombra 
esaki ta rekerí ningun esfuerso i no ta move nan konsenshi. Pero 
siguiendo nan kaminda ta guia solamente na morto. 



“ Ningun di e apòstelnan i profetanan a 
yega di pretendé di ta sin piká. Hendenan 
ku a biba mas serka di Dios, hendenan 
kende lo sakrifika bida mes enbes di 
komete konsientemente un akto robes, 
hendenan kende Dios a onra ku lus divino 
i poder, a konfesá e pekaminosidat di nan 
naturalesa. Nan no a pone ningun 
konfiansa den e karni, no a reklamá 
ningun hustisia di nan mes, pero a konfia 
henteramente den e hustisia di Kristu.”

EGW (The Acts of the Apostles, p. 561)



APÈNDIS: E YAMADA PROFÉTIKO DI ELLEN G. WHITE
Despues di su promé vishon, Ellen a sinti mal prepará pa kumpli ku su 
ministerio profétiko. Ku salú pober i edukashon limitá, e mucha di 17 aña a 
sinti indigno i inkapas pa kumpli(realisá) ku su Yamada. 

Su ministerio tabata 
instrumental den establesiendo 
e sistemanan di salú i 
edukashon Atventista, i el a laga 
atras aproksimadamente 
100,000 página di 
skirbimentunan inspirá ku a 
sigui komuniká instrukshon 
divino dor di e mundu.

Den menos ku binti aña, despues di a risibí hopi vishonnan, i sostené dor di su esposo  
– James White –, el a yuda krea e fundeshinan di e Iglesia Atventista di Shete-dia ( 
ofisialmente fundá na 1863).

Un siman despues di su promé vishon, é tabatin un di dos vishon den kual el a wòrdu 
spiertá di e retonan ku é lo enfrentá. Despues di hopi orashon, i a wòrdu enkurashá dor di 
algun di su rumannan hòmber i rumannan muhé, Ellen finalmente a aseptá su yamada. 

